
      Вилоят ижтимоий-сиёсий газетаси

2024 йил 12 март, cешанба, №29 (3375).

Қадрли газетхон!
“Жанубий Қозоғистон” рўз-

номасига обунанинг йил бўйи 
давом этишини маълум қиламиз. 

Ҳиммат кўрсатаман, деган-
лар нафақадорлар, ногиронлар, 
кам таъминланган оилаларни 
газетага обуна қилишда ҳомий-
лик қилишлари мумкин.

Ягона мақсадимиз – газе-
танинг ададини ошириб, ке-
йинги авлодга ёруғ юз билан 
етказиш. Бунинг учун миллий 
ғурури юксак инсонлар сафини 
кенгайтириш лозим. Ана шу эз-
гу мақсад йўлида барчамиз бир 
тан, бир жон бўлиб, аҳилликда 
бирлашсак, нур устига аъло нур бўларди. Токи 
тарих, маданият, маърифатни улуғлаган халқимиз-
нинг зиёга чанқоқлиги барчага ибрат бўлсин.

 � Обуна–2024

НАШР КЎРСАТКИЧИ: 65466

6 ойга обуна баҳоси:
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

Давлат раҳбари Қасим-Жўмарт 
Тўқаев Халқаро хотин-қизлар кунига 
бағишланган тантанали маросимда 
иштирок этиб, “Ару-Ана” хотин-қиз-
ларнинг энг яхши лойиҳаси танлови 
ғолибларига мукофотлар топширди.

Бу сафар турли соҳаларда ижтимоий аҳа-
миятга молик лойиҳаларни амалга ошириш 
ва фуқаролик жамиятини ривожлантиришга 
қўшган ҳиссаси учун олтита номинация бўйи-
ча мукофотлар топширилди.

“Ару-Ана” хотин-қиз ларнинг энг яхши лойи-
ҳалари танлови ғолиблари:

Елшибаева Бақитгул Қазибайқизи;
Шакуликова Гулзада Танирбергенқизи;
Ахмеджанова Алия Серикбўлқизи;
Михалева Анастасия Анатольевна;
Арқашбаева Бўтагўз Махамбетқалиқизи;
Едилбекова Мадина Едилбекқизи.

                Akorda.kz.

ТУРКИСТОН САЙЁҲЛИГИ – 
БЕРЛИНДАГИ КЎРГАЗМАДА

Сайёҳлик соҳасида тажриба алмашиш мақсадида 
Германия пойтахти Берлин шаҳрида ҳар йили “ITB 
Berlin - 2024” туристик кўргазмаси ўтказилади. Унга 
дунёнинг турли бурчакларидан 180дан зиёд давлат 
вакиллари таклиф этилади. Бу йил Қозоғистон илк 
бор ушбу кенг кўламли тадбирда фаол иштирок этди. 
Қозоғистон Республикаси Туризм ва спорт вазири 
ўринбосари Ержан Еркинбоев раҳбарлигидаги де-
легация мамлакат маданияти, миллий қадриятлари, 
жозибали туристик йўналишлари билан таништир-
моқда.

Халқаро тадбирда Туркистон вилояти делегацияси 
ҳам иштирок этди.

Хусусан, Туркистон вилояти маданият ва туризм 
бошқармаси бошлиғи ўринбосари Нурдаулет Медеуов, 
“Open Turkistan” сайёҳлик ахборот маркази бош директо-
ри Серик Сандибаев, “Керуен сарай” ва “Top Tobe Grand 
Hall” мажмуалари, “Rixos Turkistan” меҳмонхонаси, “Turan 
Tour” сайёҳлик оператори, “CIT Travel” сайёҳлик агент-
лиги махсус лавҳада Туркистоннинг туристик салоҳияти 
ҳақидаги маълумотларни тақдим этди.

Нурдаулет Медеуовнинг сўзларига кўра, немис халқи 
ва турли мамлакатлардан келган меҳмонлар, тажрибали 
мутахассислар ва туризм бизнеси вакиллари томонидан 
Қозоғистон тарихига улкан қизиқиш билдирилди. Улар 
орасида Туркистон туризмига қизиқиб, маълумот олган-
лар ҳам бўлди. 

Шунингдек, «Pegasus Airlines», «Centrum Air», «Pegas» 
компаниялари раҳбарлари билан ўтган учрашув натижа-
сида Туркистон ва Марказий Осиёга сайёҳларни жалб 
этиш, янги ҳаво йўналишларини йўлга қўйиш масалала-
ри муҳокама қилинди. 

Бундан ташқари, “99Travel” компанияси раҳбари би-
лан Туркистонни Жанубий Кореяда тарғиб қилишни таш-
кил этиш ва туроператорларни таклиф қилиш, Марказий 
Осиё бўйлаб қўшма сайёҳлик маҳсулотларини тавсия 
этиш масаласи юзасидан меморандумлар имзоланди . 
Германия, Франция, Испания, Индонезия, Жанубий Ко-
рея, Туркия каби давлатларнинг 40дан зиёд сайёҳлик 
компанияси раҳбарлари билан учрашувлар ўтказилиб, 
ҳамкорликни йўлга қўйишга келишилди.

    Вилоят ҳокимининг матбуот хизмати.

ТРАНСЧЕГАРАВИЙ СУВДАН ФОЙДАЛАНИШ 
МАСАЛАЛАРИ МУҲОКАМАДА

Ашхободда Туркманистон – Афғонистон бизнес-
анжумани доирасида томонлар минтақанинг сувдан 
оқилона фойдаланиш масалаларини муҳокама қил-
ди.

Туркманистон томони яхши қўшничилик, ўзаро ҳурмат 
ва халқаро ҳуқуқ руҳидаги сувга доир мулоқотга содиқ-
лигини маълум қилди. Минтақадаги барча давлатлар-
нинг манфаатларини инобатга олган ҳолда сув захира-
ларидан тизимли фойдаланиш ва сув хўжалиги масала-
ларини мажмуавий ҳал этиш юзасидан ташаббусларни 
фаол илгари суришини таъкидлади. 

Ўз навбатида, Афғонистон Саноат ва савдо вазири 
вазифасини бажарувчи Нуруддин Азизий ҳам трансчега-
равий гидрозахиралардан фойдаланиш ва сув ҳавзала-
рини қуришда Қ обул, шубҳасиз, қўшни давлатлар билан 
ўзаро розилик ва тенглик тамойилларига риоя қилишини 
маълум қилди.

                24.kz.

Сариоғоч тумани ис-
сиқхоналарида маҳсулот 
етиштираётган деҳқон-
лар йилнинг тўрт фасли-
да мамлакатнинг барча 
ҳудудларига гул етказиб 
беришмоқда. Шу боис че-
гара ҳудуди «иссиқхона-
лар маскани» деб аталмоқда. 
Унумдор ер, қулай иқлимдан 
унумли фойдаланган деҳқонлар 
бир неча хил гулларни етиштир-

моқда. Гуллар Алмати, Астана 
каби йирик шаҳарларга ҳам ет-
казилмоқда. Байрам арафасида 

гулга талаб ортиши табиий. 
«Алия» деҳқон хўжалигида 

атиргулнинг «Қора сеҳр» ва 
«Голланд фридуми» нав-
лари етиштирилади. Ис-
сиқхонанинг майдони 4 
гектарни ташкил қилади. 
15 йилдан буён тадбир-
корлик билан шуғулланиб 
келаётган деҳқон йилига 

20-40 минг дона атиргул 
сотади.

Қазиғурт туманидаги “Па-
сека-бал” деҳқон хўжалиги 

раиси Азизбек Қосимов ҳам гул-
чиликни ривожлантирмоқда. 

– Ҳар йили 1 миллиондан ор-

тиқ гул сотамиз. Гулзоримизда 
«Misty Bubbles», «Каталина», 
«Қора сеҳр» навли атиргулларни 
етиштирмоқдамиз, – дейди деҳ-
қон.

Азизбек Қосимовнинг айти-
шича, гуллар Шимкент, Алмати, 
Қизилўрда шаҳарларига жўна-
тилмоқда. Уларнинг ўртача нар-
хи 150-170 тенге. Бугунги кунда 
иссиқхонада 15 киши узлуксиз 
меҳнат қилмоқда. 

Таъкидлаш жоизки, республи-
када барпо этилган иссиқхона-
ларнинг 70 фоизи вилоятимизга 
тегишли, умумий ҳажми 1640 гек-
тарни ташкил этади. Ўтган йили 
иссиқхоналарда 140 минг тонна 
маҳсулот етиштири либ, респуб-
лика аҳолисининг 42 фоизи саб-
завот билан таъминланди.

       Вилоят ҳокимининг
 матбуот хизмати.

Хизмат сафари вилоят 
тадбиркорлик ва саноат 
бошқармасининг ташаббу-
си билан ташкил этилди. 
“Turkistan Invest” сармоя-
ларни жалб этиш ва экс-
портни ривожлантириш 
агентлиги, “Turan” махсус 
иқтисодий минтақаси, Кен-
тов ва Арис шаҳарлари, 
Ўтрор, Сўзоқ ва Саврон 
туманлари ҳокимликлари 
ҳамда тадбиркорларидан 
ташкил топган делегация 
Измир ва Кўния шаҳарла-
ри Савдо-саноат палатаси 
раҳбарияти, бизнес вакил-
лари билан учрашувлар 
ўтказиб, музокаралар олиб 
борди. Савдо-иқтисодий 
ва сармоявий муносабат-
ларни ривожлантириш бў-
йича тадбиркорлик сиёса-
тини юритиш учун масъул 
Савдо-иқтисодий муноса-
батларни ривожлантириш 
палаталари билан мемо-
рандумлар имзоланди.

Делегациянинг хизмат 
сафари Туркиянинг энг йи-
рик, Европанинг 3-қишлоқ 
хўжалиги ярмаркаси – “Кў-
ния қишлоқ хўжалиги яр-
маркаси – 2024”да давом 
этди. Унда қишлоқ хўжали-
ги соҳасида энг замонавий 
технологиялардан фой-
даланаётган корхоналар 
Туркистон вилоятининг 
сармоявий имкониятлари 
билан таништирилиб, қўш-
ма лойиҳаларни амалга 
ошириш юзасидан таклиф-
лар билдирилди.

Музокаралар давомида  
қатор Туркия корхоналари 
Туркистон вилоятига сар-
моя киритишга қизиқиш 
билдирди. Яқин кунларда 
Туркия делегациясининг 
Туркистон вилоятига таш-
рифи кутилмоқда.

         Вилоят ҳокимининг
 матбуот хизмати.

ҚР ПРЕЗИДЕНТИ ТАНЛОВ 
ҒОЛИБЛАРИНИ ТАҚДИРЛАДИ

Миллион атиргулВилоятимизда гулчи-
лик билан шуғулланаёт-
ган деҳқонлар март ойида 
нишонланадиган Халқа-
ро хотин-қизлар байрами 
арафасида лола, атир-
гул ва нилуфар гулла-
рини савдога чиқа-
ришди. 

ҲАМКОРЛИКНИНГ ИСТИҚБОЛЛАРИ ЁРҚИН
Туркистон вилояти делегацияси Туркия Рес-

публикаси корхоналари фаолияти билан тани-
шиб, қўшма лойиҳаларни амалга ошириш маса-
лалари юзасидан музокаралар олиб борди.

ЯНГИ ФУТБОЛ
МАЙДОНИДА 
МУСОБАҚА

АСР КЎРГАН
ОНАЛАР 
ДУОСИ

ЗАМИННИНГ 
БАРАКАСИНИ
ОШИРАЁТГАН ОЛИМ

Сиёсат ва иқтисодиёт

 Президент Қасим-Жўмарт Тўқаев Озарбайжон Республикасига давлат ташрифи билан борди.

� Вилоят ҳокимининг матбуот хизмати хабар қилади: 

Унда минтақанинг маъ-
навий, маданий, илмий ва 
сиёсий фаолиятида фаол 
меҳнат қилаётган хотин-қиз-
лар қатнашди.

Кутубхона директори Жа-
нат Шардарбекова тадбирни 
очиб, барча оналар ва хо-

тин-қизларни табриклади. 
Шунингдек, уларга эсдалик 
совғалар топширди. Меҳмон-
лар махсус намойиш этилган 
кўргазмани томоша қилишди. 
Санъаткорлар эса хушкай-
фият бағишловчи куй ва қў-
шиқларни армуғон этдилар.

АСР КЎРГАН
МОМОЛАР ДУОСИ

Сайрам тумани ҳокими 
Арман Сабитов Ақбулақ, 
Қорамурт ва Кўлкент қиш-
лоқларидаги 100 ёшдан 
ошган момолар – Қизилкул 
Қуандиқова, Тўтиой Тўла-
ганова, Сулув Йўлдошева-
ларнинг хонадонига бориб,  
уларни Халқаро хотин-қиз-
лар байрами билан қутла-
ди.

Момоларга туман ҳокими-
нинг махсус табриги ва совға-
лари топширилди. Ўз навба-
тида юз ёшдан ошган бувилар 
авлодларининг эъзоз ва эҳ-
тироми учун миннатдорчилик  
билдиришди. Туманни ривож-
лантириш  йўналишидаги янги 
ташаббусларга муваффақият 
тилаб, оқ фотиҳа бердилар.

Ўтрор туманида Халқаро хотин-қизлар 
байрамига бағишланган “Она – ҳаёт чаш-
маси” мавзуида байрам тадбири ташкил 
этилди.

Унда 200дан зиёд қиз-жувонлар – меҳнат 
фахрийлари, қаҳрамон оналар, таълим, соғ-
ликни сақлаш соҳаси ходимлари, турли соҳада 
самарали меҳнат қилаётган хотин-қизлар иш-
тирок этди.

Туман ҳокими Сакен Султанханов ва мас-
лаҳат раиси Уалихан Узақов оналар ва барча 
хотин-қизларни баҳор байрами билан қутлади.

 Ўтрор туманида 175 нафар қаҳрамон она 

истиқомат қилади. Улардан 433 нафари “Алтын 
алқа” ордени билан, 1492 нафари “Кумiс алқа” 
билан тақдирланган. Шунингдек, I ва II даража-
ли “Ана данқы” ордени билан мукофотланган 91 
она туман ижтимоий-сиёсий ҳаётининг турли 
жабҳаларида фаолият юритиб келмоқда.

Тадбирда ўз соҳасида муносиб фаолият 
юритаётган бир гуруҳ хотин-қизлар туман 
ҳокими ҳамда туман маслаҳати раисининг та-
шаккурномалари билан тақдирланиб, уларга 
махсус совғалар топширилди. Байрамда ма-
ҳаллий санъаткорлар ижросида қувноқ куй ва 
қўшиқлар янгради.

ОНА � МЕҲР БУЛОҒИ

“ТУРКИСТОННИНГ  
ТУМОРЛАРИ”

Давлат раҳбари Қ. Тўқаев-
нинг жорий йил 9 февралдаги 
Фармойиши билан Сайрам 
тумани бўйича 38 нафар кўп 
болали она “Алтын алқа” ва 
“Куміс алқа” нишонлари би-
лан тақдирланган эди.

Халқаро хотин-қизлар байра-
ми арафасида Сайрам тумани 
ҳокими Арман Сабитов туман-
даги кўп болали оналарга ушбу 
мукофотларни топширди. Қуво-
нарлиси, тақдирланганлар ора-
сида Сайрам туман ижтимоий 
дастурлар бўлимининг “Ижти-
моий хизмат кўрсатиш маркази” 
ходимаси Нилуфар Жуманаза-
рова  ҳам бор. Ҳамкасбимизни 
юксак мукофот билан муборак-
бод этамиз!

Илҳомжон  АБДУКАРИМОВ,
Сайрам туман “Ижтимоий

 хизмат кўрсатиш маркази” 
муассасаси ходими.

ҲАМКАСБИМИЗНИ
ҚУТЛАЙМИЗ!

Вилоятимизда уч йилда 100га яқин 
мактаб қурилади. Ундан 63таси «Бадас-
тир мактаб» миллий лойиҳаси доирасида 
барпо этилади. Жорий йилда унинг доира-
сида 29та мактаб фойдаланишга топшири-
лади.

Вилоят ҳокими Дархан Сатибалди Туркистон 
шаҳрида ушбу лойиҳа доирасида қад рост-
лаётган иккинчи таълим масканининг қурилиш 

майдонида бўлди. Бугунги кунда бу ерда ишлар 
жадал  суръатда юритилмоқда.

Буюртмачи – «Samruk-Kazyna Construction» 
ҳиссадорлик жамияти бўлса, пудратчи компа-
ния сифатида «Yda» МЧБ танлаб олинган. 

Маҳаллий ҳокимлик муҳандислик тармоқ-
ларни мактабларнинг ер участкасига тортиш 
бўйича лойиҳа-смета ҳужжатларини тайёрлаб, 
давлат таҳлилидан ижобий натижа олган. 

“Бадастир мактаб” лойиҳаси

ҲОКИМ НАЗОРАТИДАГИ 
ЛОЙИҲА

Туркистон вилоят ўзбек 
этномаданият бирлашмаси 
ташаббуси билан 8 Март 
– Халқаро хотин-қизлар ку-
ни шодиёнасига бағишлаб 
“Хонсарой” тўйхонасида 
байрам тадбири уюштирил-
ди.

Тадбирга Туркистон вилоят 
ижтимоий тараққиёт бошқар-
маси “Жамоат тотувлиги” ДКК-
нинг  раҳбари Элмира Жанға-
зиева, вилоят Жамоат кенгаши 
аъзоси Зуппархон Чолдонов, 
Туркистон вилояти Қозоғистон 
халқи Ассамблеяси тузилма-
ларининг етакчилари ҳамда 

аъзолари, шунингдек, минтақа 
тараққиётига ҳисса  қўшаётган 
онахонлар, қиз-жувонлар иш-
тирок этишди. 

Тадбирда вилоят ўзбек 
этномаданият бирлашмаси 
раиси Баҳодир Ирисметов 
оналарни байрам билан таб-
риклаб, эзгу ниятларини изҳор 
қилди. Юксак даражада ўтган 
шодиёнада эзгу ниятлар бил-
дирилиб, истеъдодли санъ-
аткорлар иштирокида тақдим 
этилган концерт дастури тад-
бирга файз киритди. 

ХОТИН-ªИЗЛАР ЭЪЗОЗЛАНДИ

8 Март – Халқаро хотин-қизлар куни арафасида Жетисай 
туманида 60 нафар оила бошпанали бўлди. Байрам тадби-
рида туман ҳокими Серик Мамитов ҳамда  маслаҳат раиси 
Медет Қасимов шахсан иштирок этиб,  уй соҳибларига ка-
литларни топширишди. 

Беш қаватли уйлардаги квартиралар бошпана учун навбат-
да турган УВУ фахрийлари ва кўп болали оилалар, 1, 2-гуруҳ 
ногиронлиги бор фуқаролар, етимлар ва боқувчисиз қолган 
болалар, давлат хизматчилари ва бошқа  бюджет муассаса-
лари ходимларига берилди. Таъкидлаш жоизки, туман раҳ-
барининг топшириғига кўра, харид қилиш ҳуқуқисиз ижарага 
бериладиган 90та уйни топшириш режаланган.

ЖЕТИСАЙДА 60 ОИЛА 
БОШПАНАЛИ БЎЛДИ Туркистон шаҳридаги вилоят “Фараб” илмий-ом-

мабоп кутубхонасида 8 март – Халқаро хотин-қиз-
лар айёмига бағишланган “Туркистон туморлари” 
байрам тадбири ўтди.

Учрашувда авлоднинг  ба-
ракаси ва тотувлиги рамзига 
айланган қадрли онахонларни 
байрам билан табриклаб, эзгу 
ниятларини изҳор этди. Меҳ-
рибон оналарни эъзозлашга 
бағишланган тадбирда шаҳар 
раҳбари ҳар бир хонадонга 

совға армуғон этди. Ўз навба-
тида фахрий онахонлар ҳам 
шаҳар раҳбарининг алоҳида 
табриклари учун миннатдорчи-
лик билдирди. Шунингдек, Арис 
шаҳрини ободонлаштиришга 
қаратилган аёллар ташаббусла-
рига муваффақиятлар тилади. 

ОНАЛАРГА ЭҲТИРОМ

8 март – Хал-
қаро хотин-қиз-
лар куни арафа-
сида Арис шаҳри 
ҳокими Гулжан 
Қ у р м а н б е к о в а 
бир аср яшаган 
оналарнинг хо-
н а д о н л а р и г а 
ташриф буюрди. 



Қ.Тўқаев Асиф Али Зардарини Покистон Президенти этиб сайланиши муносабати билан табриклади.

“Оңтүстік Қазақстан” газетасига – 100 йил

Ш. Ниёзов номли мактабга – 90 йил

Рамазон туҳфаси
Ўтган асрнинг 1924 

йили ноябрь ойида 
“Ақ жол” номи билан 
илк сони чоп этилган 
“Оңтүстік Қазақстан» 
газетаси 100 йиллик 
тўйини нишонламоқ-
да. Ушбу сана дои-
расида саёҳат ҳамда 
арт журналистикаси 
мавзуидаги семинар 
Халқаро туризм ва 
меҳмондўстлик уни-
верситети талабалари 
иштирокида ўтди. 

Дастлабки номи “Ақ жол” эди 

 Туркистон шаҳрининг фах-
рий фуқароси Эргаш Диметов, 
Алишер Навоий ва Талғат Би-
гелдинов номли мактаблар 
директорлари Ҳусан Диметов, 
Нурбўл Дуйсебек, томошабин 
Рустам Диметовлар билан му-

лоқотда бўлдик. Кун совуқ бў-
лишига қарамай турли ёшдаги 
спортчилар – устозлар ва собиқ 
ўқувчилар замонавий спорт 
майдонида иштиёқ ила тўп сур-
дилар. Директорнинг тарбиявий 
ишлари бўйича ўринбосари, 

Дорилфунун ректори Али-
бек Жумабекули ҳамкасбимиз, 
“Оңтүстік Қазақстан” газета-
сининг бош муҳаррири Абай 
Балажанни юбилей билан са-
мимий қутлаб, ташаккурнома 
топширди. Мазкур семинар 
таълим даргоҳида газета юби-
лейига бағишлаб ўтказилган 
учинчи тадбирдир. Бунга қа-
дар Саврон туманида улкан 
мушоира ҳамда махсус фото 
кўргазма уюштирилди. Се-
минарда вилоят ижтимоий 
тараққиёт бошқармаси раҳ-
бари ўринбосари Керимбек 
Мирзабаев қутлуғ сана билан 
муборакбод этиб, талабалар-
га ижтимоий тармоқда газета 

тарихига оид шахсий мулоҳа-
заларини ёритишни таклиф 
қилди. ХҚТУ журналистика 
бўлими профессори Бекжи-
гит Сердали билан “Turkistan 
Media Holding” МЧБ ижроия ди-
ректори Тельман Бейсеновлар 
саёҳат ва арт журналистикаси 
(арт-санъат ва маданият мав-
зуи) хусусидаги тадқиқот ва 
таклифларини ўз маърузала-
рида баён этишди. Адади бў-
йича вилоятимизда пешқадам 
“Оңтүстік Қазақстан” газетаси-
нинг раҳбари Абай Балажан 
газета давлатимизнинг маф-
кураси ва маънавияти экан-
лигини такрор таъкидлади. Бу 
хулосани барча иштирокчилар 

ва меҳмонлар қўллаб-қувват-
лашганини мамнуният билан 
баён этамиз. Турли йилларда 
“Ақ жол”, “Еңбек туы”, “Ленин 
жолы” номи билан нашр қи-
линган, Турар Рисқулов, Бей-
сембай Кенжебаев, Назир Тў-
реқулов, Ахмет Байтурсинов, 
Ўраз Жандўсов каби даҳолар 
қалам тебратган тарихи улуғ 
“Оңтүстік Қазақстан” газетаси 
мавзулар хилма-хиллиги би-
лан ибрат. 

Аср тўйингиз муборак, “Оң-
түстік Қазақстан”лик ҳамкасб-
лар! 

Ш. МАДАЛИЕВ.
Тасвирларда: тадбирдан 

лавҳалар.
Муаллиф суратга олган.

2024 ЙИЛГИ РЎЗА 
ТУТИШ ЖАДВАЛИ

(Шимкент вақти билан).

САҲАРЛИК
(ОҒИЗ ЁПИШ) ДУОСИ:

Навайту ан асума совма шаҳ-
ри рамазона минал фажри илал 
мағриби, холисан лиллаҳи таъ-
ала. Аллоҳу акбар!

Маъноси: Рамазон ойининг рў-
засини субҳдан то кун ботгунча 
тутмоқни ният қилдим. Холис 
Аллоҳ учун. Аллоҳ буюкдир.

ИФТОРЛИК
(ОҒИЗ ОЧИШ) ДУОСИ:

Аллоҳумма лака сумту ва бика аманту ва аълайка 
таваккалту ва аъла ризқика афтарту, фағфирли йа 
ғоффару ма қоддамту ва ма аххорту.

Маъноси: Эй Аллоҳ, ушбу Рўзамни Сен учун тутдим 
ва Сенга иймон келтирдим ва Сенга таваккал қилдим 
ва берган ризқинг билан ифтор қилдим. Эй гуноҳларни 
афв қилгувчи Зот, менинг аввалги ва кейинги гуноҳла-
римни мағфират қилгил.

Фитр садақаси 640 тенге этиб белгиланди.

РЎЗАНОМА
Рамазон
ойининг
кунлари

Март,
апрель,
ойлари

Ҳафта
кунлари

Саҳарлик
вақти

Ифторлик
вақти

1 11 март Душанба 05:23 18:27
2 12 март Сешанба 05:22 18:28
3 13 март Чоршанба 05:20 18:29
4 14 март Пайшанба 05:18 18:30
5 15 март Жума 05:16 18:31

6 16 март Шанба 05:14 18:32
7 17 март Якшанба 05:13 18:34
8 18 март Душанба 05:11 18:35
9 19 март Сешанба 05:09 18:36
10 20 март Чоршанба 05:07 18:37
11 21 март Пайшанба 05:05 18:38
12 22 март Жума 05:03 18:39

13 23 март Шанба 05:02 18:40
14 24 март Якшанба 05:00 18:42
15 25 март Душанба 04:58 18:43
16 26 март Сешанба 04:56 18:44
17 27 март Чоршанба 04:54 18:45
18 28 март Пайшанба 04:52 18:46
19 29 март Жума 04:50 18:47

20 30 март Шанба 04:48 18:48
21 31 март Якшанба 04:47 18:49
22 1 апрель Душанба 04:45 18:51
23 2 апрель Сешанба 04:43 18:52
24 3 апрель Чоршанба 04:41 18:53
25 4 апрель Пайшанба 04:39 18:54
26 5 апрель Жума 04:37 18:55

Муқаддас Лайлатул-Қадр кечасида Қуръони Каримнинг илк оятлари нозил қилинган. 
Дуо, тилаклар қабул бўладиган тун.

27 6 апрель Шанба 04:35 18:56
28 7 апрель Якшанба 04:33 18:57
29 8 апрель Душанба 04:31 18:58
30 9 апрель Сешанба 04:29 19:00

muftyat.kz

Туркистон шаҳрида-
ги Айдар Масалиев раҳ-
барлик қилаётган Шароф 
Ниёзов номли мактаб жа-
моаси жорий йилда 90 
йиллигини нишонлайди. 
17 млн. тенге бюджет маб-
лағи ҳисобидан мактаб 
ҳовлисида кичик футбол 
ҳамда замонавий волей-
бол, баскетбол спорт май-
донлари фойдаланишга 
топширилганлиги – мак-
таб тўйига давлатдан туҳ-
фадир. 

ЯНГИ ФУТБОЛ МАЙДОНИДА МУСОБАҚА

ВИЛОЯТ МАРКАЗИДА ЯНГИ МАСЖИД 

Фаол жамоатчи, доимий обуначимиз, кўп 
йиллар давомида муборак ҳаж ва умра сафар-
ларини ташкил этаётган ташкилотчи, “Иштихат” 
масжиди қурилишига раҳбарлик қилган Рўзи-
мат ҳожи Камоловдан олинган маълумотга кў-
ра, эски масжид дастлаб Бекмат қози маблағи 
эвазига қурилиб, шу кишининг номи берилган 
эди. Иттифоқ даврида қишлоқ кенгаши, клуб, 
тери қабуллаш пункти бўлган. Намозхонлар ил-
тимосига кўра, 1991 йили у “Иштихат” масжиди 
сифатида қайта фаолият юрита бошлаган. Эски 
иморат 2019 йили бузилиб, унинг ўрнида тўрт 
йил давомида ҳомийлар ҳиммати, кўпчилик кў-
маги билан давр талабига мувофиқ икки қават-
ли, бир пайтда 800 намозхон ибодат қиладиган 
муҳташам масжид бунёд этилди. 

Ш. МАДАЛИЕВ.
Тасвирларда: мезбон ва 

фахрий меҳмонлар; мусобақа 
иштирокчилари; ғолиблар тақ-
дирланди.

Муаллиф суратга олган. 

фаол футболчи Равшан Абду-
раимовдан олинган маълумот-
га кўра, биринчи ўринни Шароф 
Ниёзов номли мактаб битирув-
чилари, иккинчи ўринни Расул 
Исетов, учинчи ўринни Собир 
Раҳимов ҳамда Шароф Ниёзов 
номли мактаб муаллимлар жа-
моалари эгаллади. 

Ғолиб жамоаларга кубок, 
диплом ҳамда чарм тўплар топ-
ширилди. Алишер Навоий ва 
Талғат Бигелдинов номли мак-
таблар жамоаларига рағбат-
лантирувчи мукофотлар тақдим 
этилди. 

Шаҳар ҳокими ўринбосари 
Мекенхан Қирқбаев, масла-
ҳат раиси Ғаппар Сарсенбаев, 
вилоят ўзбек этномаданият 
бирлашмаси раиси Баҳодир 
Ирисметов, вилоят бош имо-
ми Ержан Тўлеповлар сўзга 
чиқиб, самимий ниятларини 
изҳор этишди. Доимий обуна-
чиларимиз Собир Отаев, Эргаш 

Диметов, Шокир Султонқулов, 
Зуппархон Чолдонов, Замир 
Муҳаммаджонов, Райимжон 
Қўчқоров, Муҳаммадамин Ма-
мадалиев, Саид Абдусатторов-
лар билан мулоқотда бўлдик. 

Шаҳар бош имоми Мухам-
метжан Ергешбайули ҳамда 
“Иштихат” масжиди имомлари 
Рўзимат Камолов, Баҳром Хо-

мутовлар масжид қурилишига 
кўмак кўрсатган барча мўмин-
мусулмонларга миннатдорчи-
лик билдириб, саломатлик, 
саодат тилашди. 

Фахрий оқсоқоллар Жарил-
қасин Азиретбергенов, Тўлқин 
Саидмуродов, Шўра Исмўл-
даевлар муборак рамазон ойи 
арафасидаги эзгу тадбирга 
холис ниятларини баён этишди. 
Вилоятимизда бугунги кунда 
377та, Туркистон шаҳрида эса 
35та масжид фаолият юрит-
моқда. 

“Иштихат” масжиди ибодат 
ҳамда туркий оламнинг маъ-
навий пойтахти – Туркистон 
шаҳрида ёшларни имон йўлида 
тарбиялашига ишончимиз ко-
мил. 

Ш. МАДАЛИЕВ.
Тасвирларда: тадбирдан 

лавҳалар.
Муаллиф суратга олган.

Инсон ва жамият

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. 8(72533) 2-40-07.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтаарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 12500 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
617. Навбатчи муҳаррир: Мухтабар УСМОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Хотира – муқаддас

 Илм оламидаги бу хушхабардан во-
қиф бўлгач, таниқли олимнинг ҳузурига 
мусоҳаба олиш учун шошилдик. 

Бизнинг маълумот.
Абдумалик Аширов техника фанла-

ри доктори, профессор. Д. Менделеев 
номидаги Москва кимё-технология 
институтининг физика-кимё факуль-
тетини тамомлаган. 1967 йили Қозоқ 
кимё-технология институтида муаммоли 
лаборатория муҳандиси бўлиб ишлади. 
1994-1998 йилларда Яссавий номидаги 
ХҚТУнинг Шимкент педагогика инсти-
тутига ректорлик қилди. 1998 йилдан 
мазкур университет президенти масла-
ҳатчиси, 2000 йилдан умумий кимё ка-
федрасига мудирлик қилди. 2004-2008 
йилларда Яссавий номидаги ХҚТУнинг 
ИТИ директори. 2012 йилдан Ўзбекали 
Жанибеков номидаги ЖҚДПУнинг кимё 
кафедраси профессори. А. Аширов 
умумий кимё кафедрасини бошқариб 
келмоқда. “Қозоғистон республикаси 
фан тараққиётига қўшган ҳиссаси учун” 
медали билан тақдирланган. 

2005 йилда Миллий инновациявий 
жамғарма, ҚР Индустрия ва савдо 
вазирлиги, ҚР олий ўқув юртлари Ҳам-
жамияти қарорига биноан, 2001-2005 
йилларнинг “Энг яхши ихтирочиси” си-
фатида эътироф этилган. 2004 йилда 
Россия ҳамда Германия мамлакатлари 
олимларининг экспертизасига кўра, 
жаҳондаги 272-сонли илмий кашфиёт 
– “Қишлоқ хўжалиги ўсимликларининг 
уруғларини биорезонанс активациясини 
кучайтириш қонунияти” учун диплом 
ҳамда Нобель мукофоти совриндори П. 
Л. Капицанинг “Илмий кашфиёт муалли-
фига” медали билан тақдирланган. 2016 
йили академик Ўразали Сабден билан 
ҳамкорликда Кембриж университетида 
инглиз тилидаги монографиясини тақ-
дим этди.

– Абдумалик Манапули, ҳаётингиз-
нинг қарийб 60 йилини илмий техно-
логия, кимё соҳасига бағишладингиз. 
Сизнинг кашфиётингиздан нафақат 
мамлакатимиз қишлоқ хўжалиги со-
ҳаси, балки тадқиқотларда иштирок 
этаётган давлатлар кенг фойдалан-
моқда, уларнинг рўйхати кенгаяётган-
лигидан хурсандмиз. Кашфиётнинг 
ўзига хослиги кўриниб турибди. 
Унинг самарасини иқтисодиётимиз 
қачон ҳис қила бошлайди?

– Илмий ишларга кўра, ҳар қандай 
бошоқли-донли экиннинг уруғи экишдан 
бир ой олдин 14 герц частотада қайта 
ишланиши керак. Уни 12 вольт кучла-
нишли қувват билан нурлантириш жоиз. 
Бу жараён атиги 15 дақиқа давом этади. 
Бу вақт ичида уруғлар сақланадиган хо-
нада 20 метр доирасидаги майдон био-
резонанс билан фаоллашади. Усулнинг 
асосий хусусияти шундаки, у атроф-
муҳит ва тупроққа зарар етказмайди. 
Ва маҳсулот мутацияли ўзгаришларга 
учрамайди. Шуниси яна эътиборга мо-
ликки, альфа, бетта омегани 30 фоизга 
кўпайтирган пайтда доннинг ичида гид-
ролиз содир бўлади. Дон таркибидаги 
крахмал ҳамда гикстрин, нурланиш оқи-
батида глюкоза ҳамда фруктозага айла-
нади. Илмий лойиҳамиз 5 йил давомида 
Фан жамғармасининг кўмагида 200 мил-
лион тенге грант олди. Шу туфайли 18 
бошоқли дон хўжаликларда синовдан 
ўтказилди. Натижада, майдонлардан 
30-50 фоиз кўп маҳсулот олинди.

Уч йил мобайнида 128та хўжаликда 
ушбу технологиямизни жорий этиб, 
унинг самарадорлигини исботладик. 
Айни пайтда 7 вилоятда фаолият юри-

тяпмиз. Ўша минтақалардаги хўжалик-
ларда деҳқонлар ҳам самарали натижа 
сезилганини айтишди. Гуруҳимиздаги 
18 нафар ҳамкасбларимиз, шогирдла-
римиз бу ишга жалб этилган. Саноқли 
йилларда мамлакатимиздаги барча 
хўжаликлар кашфиёт самарасини ҳис 
қилишади. ЖҚДПИ олимлари бундан 
ташқари бултур 12та илмий лойиҳани 
тақдим этишди. Икки олимимизнинг 
тадқиқотлари жаҳон муаммоларини ҳал 
қилишга йўналтирилган. Камина ҳамда 
ҳамкасбим Мадибекованинг сут маҳсу-
лотлари қолдиқларидан фойдаланиш 
лойиҳаси ҳам ўта муҳим йўналишлари-
миздан бири. Кашфиётимиз бунга қадар 
жаҳоннинг 10та мамлакатида синовдан 
ўтди, айни пайтда Литва ва Польша хў-
жаликлари ҳам шундай усулда ишлаб 
кўришяпти. Хитой ва Жанубий Корея 
олимлари бу лойиҳамизга қизиқиб, ҳам-
корлик ўрнатишни таклиф қилишди. У 
мамлакатларда ҳам синов ишлари юри-
тилади. Илмий янгилик 2017 йил Forbes 
журналининг тавсиясига кўра, энг яхши 
инновациявий лойиҳа ўнталигига кирди, 
бу эса ўн йиллик меҳнатимизнинг сама-
раси бежиз кетмаганлигидан далолат ва 
биз бундан мамнунмиз.

Таниқли олим 55дан зиёд патент, 
3000дан зиёд илмий мақолалар, 15та 
монография ҳамда дарсликларнинг 
муаллифи. Унинг илмий тадқиқотлари-
нинг натижалари Ўзбекистон, Тожикис-
тон, Россия, Украина, Туркия, Германия, 
Канадада ишлаб чиқаришларда татбиқ 
этилмоқда. Қўшни Ўзбекистон уни пах-
тачиликда қўллашни кенг йўлга қўймоқ-
да.

– Ҳар йили 7 млн. гектардан зиёд 
ер айланимдан чиқади. Сайёрамизда 
7 млрд. дан зиёд одам истиқомат қил-
моқда, 1 млрд. 300 млн. одам очликни 
бошидан кечиради, яъни озиқ-овқат 
маҳсулотлари тақчиллиги муаммосига 
дуч келяпти. 25 йилдан сўнг олимлар-
нинг ҳисоб-китобларига кўра, Ер аҳоли-
си 9 млрд.га, аср охирида эса 12 млрд.га 
етади. Озиқ-овқат тақчиллиги муаммоси 
ҳолатида миграция ҳам юз бериши, 
табиий. Энди олимларимиз зиммасида 
ернинг ҳосилдорлигини ошириш маса-
ласи турибди. Ва бизнинг ишларимиз 
ҳам айнан шу масалага бағишланган. 
Ва, ишлов берилган уруғларнинг ишлов 
берилмаган уруғларга нисбатан 30-50 
фоиз зиёд ҳосил бераётганлигининг гу-
воҳи бўляпмиз. 

2016 йили Кембриж университети ҳам 
бу кашфиёт билан қизиқиб бизни так-
лиф қилди. Инглиз тилида чоп этилган 
“XXI асрда инсониятнинг омон қолиш 
стратегияси ва озиқ-овқат хавфсизлиги” 
китобим тақдимоти Кембриж универси-
тетида ўтди. Асаримиз дунёнинг 200та 
университетларининг кутубхоналарида 
мавжудлигидан мамнунмиз, – дейди 
олим.

6 фарзанднинг отаси, 13 неваранинг 
буваси, ажойиб кашфиётлари билан 
қишлоқ хўжалиги ривожига ҳисса қў-
шаётган, таниқли профессор Абдумалик 
Аширов 80 ёшни қаршилади. Ҳаётини 
илмга бағишлаган олимнинг номини, на-
фақат илмий тадқиқотлари, балки нева-
раси, таниқли шаҳматчи, 5 карра жаҳон 
чемпиони халқаро гроссмейстер Жан-
сая Абдумалик ҳам жаҳон миқёсидаги 
ютуқлари, кўрсаткичлари билан жаҳонга 
танитишда ҳисса қўшяпти. Кашфиётла-
рини олам тан олаётган олимимизга ҳу-
зурли, ҳаловатли, хотиржамликка тўла 
баракали умр тилаймиз.

 М. САЪДУЛЛАЕВА.                                                                                  

ЗАМИННИНГ БАРАКАСИНИ 
ОШИРАЁТГАН ОЛИМ

Шимкент шаҳрининг Сайрам 
даҳасидаги А. Байтурсинов ном-
ли хусусий мактабда Улуғ Ватан 
уруши ва меҳнат фахрийси, узоқ 
йиллар раҳбарлик лавозимида 
самарали хизмат қилган Ниёзали 
Йўлдошевнинг 100 йиллигига ба-
ғишланган “Мангу барҳаёт сиймо” 
мавзуида маърифий тадбир ўтди. 

Мазкур тадбир ёшларни ватан-
парварлик, меҳнатсеварлик ва мил-
лий қадриятлар руҳида тарбиялаш-
да аҳамияти беқиёс. Жумладан, 
Ниёзали Йўлдошевнинг юбилейига 
бағишлаб тайёрланган “Еңбекті ар-
дақтаған тұлға” видеофильми, шу-
нингдек, икки тилда нашр қилинган 
“Мангу барҳаёт сиймо” китоблари 
муносиб туҳфа бўлди. 

Тадбир аввалида видеофильм на-
мойиш қилингач, фахрий меҳмонлар 
– ҚР Парламент Сенатининг собиқ 
депутати, қатор йиллар вилоят мас-
лаҳати котиби лавозимида фаолият 
юритган меҳнат фахрийси Ўринбай 
Рахманбердиев, вилоят судининг 
собиқ раиси Бекет Турғараев, жа-
моат арбоби Дўсибай Шеримқулов, 
Шимкент шаҳри фахрийлар кенгаши 
раиси Кенжехан Тўлебаевлар сўзга 
чиқиб, Н. Йўлдошевнинг мазмунли 
ҳаёт йўли ҳамда ибратли фаолияти 
ҳақидаги хотиралари билан ўртоқ-
лашдилар. Жумладан, К. Тўлебаев 
ҳалол меҳнати билан элга танилган 
инсоннинг хотирасини абадийлашти-
риш зарурлигини таъкидлаб, “Мейір” 
фахрийлар уйига унинг номини бе-
риш таклифини илгари сурди. 

Тадбир ташаббускори ва ҳомийси 
Н. Сулаймонов юқорида номлари 
тилга олинган меҳмонларга, шунинг-

дек, меҳнат фахрийлари Қ. Абдураҳ-
монов, Т. Хонхўжаев, “Шапрашты” 
ва “Достық” даҳалари бийлари С. 
Майханов ва М. Аденовларга “Халық 
құрметі” орденини, олимлар – Б. 
Исмоилов, Н. Алметов, Б. Абдураҳ-
монов, Ф. Насриддинов, Д. Сайид-
қосимхонова ва меҳнат фахрийси Б. 
Шерметовга “Халық құрметі” меда-
лини тақдим этди. 

Меҳнат фахрийлари Ҳ. Тўламе-
тов, А. Аҳмадқулов, Ҳ. Аҳмадхонов, 
тадбиркорлар Й. Бозорбоев, Ш. 
Усмонов, И. Режабалиев ва фахрий 
ҳордиққа чиққан мактаб раҳбарлари 
М. Қодиров, С. Ёрметов, М. Мирсову-
ров, Х. Йўлдошевларга, шунингдек, 
“НС” корпорациясига қарашли 8та 
хусусий болалар боғчалари ва 14та 
мактабларнинг раҳбарларига тадбир 
бош ҳомийсининг эсдалик совғалари 
ҳамда “Мангу барҳаёт сиймо” китоби 
топширилди. 

А. Яссавий (собиқ Ленин) номли 
ИЧШ раиси лавозимида қарийб 
10 йил фаолият юритган меҳнат 
фахрийси А. Абдазимов Ниёзали 
Йўлдошев ҳақидаги хотираларини 
гапириб берди. Мазкур жамоа хўжа-
лигининг 100дан зиёд фахрийларига 
ҳам тадбир ҳомийсининг совғалари 
топширилди. 

Қозоғистонда хизмат кўрсатган 
қурувчи Низомхон Сулаймонов маз-
кур учрашувга ташриф буюрган меҳ-
монларга, шунингдек, сайрамлик-
ларга миннатдорчилик билдирди. 

Тадбир Н. Йўлдошев руҳига ба-
ғишлаб ёзилган тўкин дастурхон 
атрофида Қуръон тиловати билан 
якунланди. 

З. МЎМИНЖОНОВ.

Тасвирларда: тадбирдан лавҳа-
лар.

Шимкент шаҳрининг Сайрам 
даҳасидаги 12-сонли шифохона-
нинг оилавий шифокори Лобар-
хон Азимбоеванинг меҳнат фао-
лиятини бошлаганига ҳали кўп 
вақт бўлмади. Лекин у танлаган 
касбига садоқати ва муҳаббати 
туфайли беморларнинг қалбига 
йўл топиб, кўпчиликнинг олқи-
шига сазовор бўлмоқда. 

Лобар Уйғун қизи шифокор бў-
лишни болалигидан орзу қилган 
эди. Шунинг учун ҳам мактабни 
тамомлагач, Алмати шаҳридаги С. 
Асфендияров номидаги Қозоқ мил-
лий тиббиёт университетига ҳуж-

жат топшириб, ушбу даргоҳда 7 йил 
таҳсил олди. Талабалик йиллари 
ортда қолиб, бугунги кунда у тажри-
бали шифокор сифатида танилди.

– Хасталикнинг илк белгилари 
пайдо бўлганда дарҳол шифокор-
ларга мурожаат қилиш, шунингдек, 
дори-дармонларни фақат шифокор-
лар маслаҳати билан қабул қилиш 
зарур, – дейди Лобархон. 

Машаққатли ва масъулиятли 
касбни танлаб, элга сидқидилдан 
хизмат қилишга бел боғлаган Ло-
бархон Азимбоевага инсон муҳофа-
заси йўлидаги   фаолиятида муваф-
фақиятлар тилаймиз!

З. МЎМИНЖОНОВ.
Тасвирда: Лобар Азимбоева ва 

шифокор-гинеколог Фарангиз Ҳа-
йитметова.

БАРҲАЁТ СИЙМО Ҳамюртимиз, олим – Абдумалик Ашировнинг тадқиқоти Forbes журна-
лининг тавсиясига кўра, энг яхши инновациявий лойиҳалар қаторидан му-
носиб ўрин эгаллади. Умрини кимё саноатини ривожлантириш, шу билан 
бирга қишлоқ хўжилигидаги экинлар маҳсулдорлигини ошириш соҳасига 
бағишлаган профессор ғалла ҳосилини ҳеч қандай ўғитсиз 50 фоизга оши-
риш имконини берадиган илмий услубни кашф этди. Махсус қурилма ёрда-
мида қайта ишланган уруғлар нафақат юқори ҳосилдорлик, балки сифат-
лилиги билан ҳам ажралиб туришини исботлади. Илмий инновациялар 
ҳозирги кунда дунёнинг 12 мамлакатида синовдан ўтказилмоқда.

Ёшлар – келажак бунёдкорлари!

Касбга му³аббат

Унда 7 вазн тоифасида 170га 
яқин спортчи иштирок этиб, энг 
кучлилар аниқланди.

Тадбирда «Жамоат тотувлиги» ДКК 
вакили Б. Аширбаев, «Ассамблея 
ёшлари» РЖБнинг Туркистон вилояти 
бўйича ваколатхонаси раиси А. Аман-
тай ҳамда Сайрам тумани, Қорабулоқ 
қишлоғи ҳокими К. Абдилаҳадов, қиш-

лоқ бийлари, фахрийлар, вилоятнинг 
фаол фуқаролари иштирок этишди.

Мусобақа натижаларига кўра,  Му-
ҳаммад Ирисдавлатов 55 кг. вазн 
тоифасида ғолиб чиқди. 60 кг. вазнда 
Искандар Ғуломжонов, 65 кг. вазнда 
Хуршид Шайдуллаев, 70 кг. вазнда 
Шукурилла Абдрашидов,  75 кг.  вазн-
да Ҳожиакбар Абдуғаффоров энг ях-

ши натижаларга эришдилар. Шунинг-
дек, 80 кг. вазн тоифасида Нурсултан 
Сапаров, 90 кг. вазн тоифасида Улуғ-
бек Нишонтоев ғолиб бўлди.

Ғолиб ва совриндорлар махсус 
диплом ва медаллар билан тақдир-
ланди.

Вилоят ҳокимининг 
матбуот хизмати.

МАªСАД – МИЛЛАТЛАРАРО
ТИНЧЛИКНИ МУСТА²КАМЛАШ 

Ёшлар ўртасида соғлом турмуш тарзини 
шакллантириш ва этнослараро тотувликни 
мустаҳкамлаш мақсадида вилоят «Жамоат 
тотувлиги» ДКК ҳамда Сайрам туман жис-
моний тарбия ва спорт бўлими шафелигида 
армрестлинг (қўл кураши)дан мусобоқа уюш-
тирилди.

Янги Қозоғистоннинг бунёдкорлари


